
				এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী
যারা ধার নেয় ওর কাছে পা ওনার তলব নেই তাদের দরজায় । মোটের উপর ওরই লোকসান হয় বেশি ।
তোমাকে আমি বলি, ওকে গাল দিয়ে যা খুশি, আবার হেসে মনে মনে—
নইলে ভুল হবে। আমি ওকে দেখি কাছের থেকে, মানুষ ব’লে, ভালো মন্দ পেরিয়ে । তুমি দেখ দূরে বসে, বিশেষণের কাঠগড়ায় ওকে খাড়া রেখে ।
আমি ওকে লাঞ্ছনা দিই তোমার চেয়ে বেশি—
ক্ষমা করি তোমার চেয়ে বড়ো ক'রে ।
সাজা দিই, নির্বাসন দিই নে । ও আমার কাছেই রয়ে গেল,
রাগ কোরো না তাই নিয়ে।
৭ ভণন্দ্র ১৩৩৯
ফাক
আমার বয়সে
মনকে বলবার সময় এল,
কাজ নিয়ে কোরো না বাড়াবাড়ি,
ধীরে সুস্থে চলো, যথোচিত পরিমাণে ভুলতে করে শুরু যাতে ফাক পড়ে সময়ের মাঝে মাঝে । বয়স যখন অল্প ছিল কর্তব্যের বেড়ায় ফাক ছিল যেখানে সেখানে ।
তখন যেমন-খুশির ব্রজধামে
ছিল বালগোপালের লীলা ।
মথুরার পালা এল মাঝে,
কর্তব্যের রাজাসনে ।

